Radni materijali 

Međunarodni sporazum o ekonomskim, socijalnim i kulturnim pravima (ICESCR)

(Neslužbeni sažetak)
Kulturna prava (1966), zajedno sa Univerzalnom deklaracijom o ljudskim pravima (1948) i Međunarodnim sporazumom o građanskim i političkim pravima (1966) čine Međunarodnu povelju ljudskih prava. U skladu sa Univrzalnom deklaracijom. Sporazum priznaje da "... ideal slobodnih ljudskih bića koja uživaju građanske i političke slobode i slobodu od straha od neimaštine se može dostići samo ako su stvoreni uslovi pomoću kojih svako može uživati svoja građanska i politička prava, kao i svoja ekonomska, socijalna i kulturna prava."

Ćlan 1
Svi narodi imaju pravo na samoopredeljenje, uključujući i pravo na određenje svog političkog statusa i slobodno obezbjeđenje svog ekonomskog, socijalnog i kulturnog razvoja.
Član 2
Države se obavezuju da će poduzeti korake da u najvećoj mogućoj mjeri svojih raspoloživih resursa postepeno postigne puno ostvarenje prava priznatih u ovom sporazumu. Svako ima ista prava bez diskriminacije bilo koje vrste.
Član 3
Države se obavezuju da obezbijede jednako pravo muškarcima i ženama na uživanje svih prava iz ovog sporazuma.
Član 4
Ograničenja na ova prava se mogu postaviti samo ako su u saglasnosti sa prirodom ovih prava i isključivo u svrhu unapređenja općeg blagostanja u demokratskom društvu.
Član 5
Niti jedna osoba, grupa ili vlada nema pravo da uništi bilo koje od ovih prava.
Član 6
Svako ima pravo na rad, uključujući i pravo osobe da zarađuje za život na način koji slobodno odabere i prihvati.
Član 7
Svako ima pravo na pravične radne uslove rada; pravičnu naknadu koja osigurava pristojan život za njega i njegovu obitelj; jednaku platu za jednak rad; sigurne i zdrave uslove rada; jednaku mogućnost za svakoga za unapređenje; odmor i slobodno vrijeme.
Član 8
Svako lice ima pravo na osnivanje sindikata, pravo na štrajk.
Član 9
Svako ima pravo na socijalnu sigurnost,, uključujući i socijalno osiguranje.
Član 10
Porodici treba pružiti zaštitu i pomoć. Brak se mora sklapati uz slobodan pristanak oba supružnika. Majkama se treba pružiti posebna zaštita. Trebaju se poduzeti posebne mjere u korist djece, bez ikakve diskriminacije. Deca i omladina se moraju zaštititi od ekonomskog iskorištavanja. Treba zabraniti njihovo zapošljavanje na opasnim i štetnim poslovima. Treba postojati starosna granica ispod koje je rad djece treba zabraniti.
Član 11
Svako ima pravo na odgovarajući životni standard, za njega i njegovu porodicu, uključujući i odgovarajuću hranu, odjeću i smještaj. Svako ima pravo na zaštitu od gladi.
Član 12
Svako ima pravo uživanje u najvišem dostupnom standardu fizičkog i mentalnog zdravlja.
Član 13
Svako ima pravo na obrazovanje. Osnovno školovanje treba biti za sve obavezno i besplatno.
Član 14
U onim državama u kojima obavezno i besplatno osnovno obrazovanje nije dostupno, svi trebaju raditi na izradi plana za obezbjeđenje takvog obrazovanja.
Član 15
Svako ima pravo da učestvuje u kulturnom životu; da uživa u koristima naučnog napretka.
